
A yw'r gwasanaeth hwn yn hyrwyddo'r 
iaith Gymraeg a diwylliant Cymru? 
 

Nid yw'r gwasanaeth hwn yn darparu 'Cynnig 
Rhagweithiol' ar gyfer y Gymraeg ac nid yw'n 
gwneud ymdrech sylweddol i hyrwyddo'r defnydd o'r 
Gymraeg a diwylliant Cymru. 

 

Crynodeb 
 
Mae'r bobl a'u perthnasau yn fodlon iawn ar y cymorth a ddarperir gan Yr Ysgol. Mae 

amrywiaeth o weithgareddau hynod greadigol yn cael eu cynnig i helpu'r bobl i lenwi eu 

diwrnod mewn ffordd gadarnhaol. Caiff meddyginiaethau eu cofnodi a'u rheoli'n effeithiol. 

Mae'r cynlluniau personol yn darparu gwybodaeth am sut i ddiwallu anghenion y bobl a 

chefnogi eu canlyniadau personol yn y ffordd orau. Mae'r gwasanaeth yn cyflogi ystod 

ragorol o therapyddion mewnol sy'n gallu ymateb i anghenion newidiol y bobl yn gyflym. 

Mae'r tîm o staff yn gweithredu mewn ffordd gadarnhaol ac maent yn wybodus am y bobl y 

maent yn rhoi cymorth iddynt. Mae systemau ar waith i sicrhau y caiff lles pennaf y bobl ei 

ystyried a'i hyrwyddo.  

 

Mae'r staff yn teimlo eu bod yn cael eu cefnogi gan y tîm rheoli ac maent yn cael sesiynau 

goruchwylio rheolaidd. Mae'r unigolyn cyfrifol yn goruchwylio'r gwasanaeth yn effeithiol. 

Mae polisïau a gweithdrefnau manwl yn helpu'r staff i ddilyn arferion diogel. Mae'r lefelau 

staffio yn addas ac mae prosesau recriwtio diogel ar waith. Mae'r staff yn cael hyfforddiant 

parhaus ac mae systemau effeithlon i ddiogelu'r bobl. Mae'r amgylchedd yn cael ei gynnal 

a'i gadw'n dda, yn lân ac yn groesawgar. Mae'r gwiriadau cynnal a chadw a'r gwiriadau tân 

yn sicrhau bod yr eiddo yn parhau'n ddiogel ac nad oes unrhyw beryglon.  

 
 
  



 
 

Llesiant   

 

Mae'r gwasanaeth yn hyrwyddo dewis ac yn cydnabod unigolrwydd. Caiff arferion a 

dewisiadau unigol eu deall a'u parchu gan y staff. Mae amrywiaeth eithriadol o 

weithgareddau ar gael a darperir ar gyfer diddordebau a hobïau'r unigolion. Caiff y bobl a'u 

perthnasau eu hannog i gymryd rhan yn y broses o ddatblygu'r cynlluniau personol, gan 

fynychu adolygiadau a chael eu cynnwys wrth wneud penderfyniadau. Dywedodd un 

perthynas wrthym “I am involved in decision making and in meetings” a dywedodd un arall 

“I always feel listened to”.  Gall y bobl ddewis sut i strwythuro eu diwrnod a gallant dreulio 

eu hamser fel y dymunant a ble y dymunant. Mae'r Unigolyn Cyfrifol yn casglu amrywiaeth 

o safbwyntiau er mwyn sicrhau bod y gofal a ddarperir yn bodloni disgwyliadau'r bobl.  

 

Caiff llesiant corfforol ac emosiynol y bobl eu cefnogi. Mae gan y bobl a'u perthnasau 

gydberthnasau cadarnhaol â'r staff a'r rheolwyr. Mae'r cynlluniau personol manwl yn 

galluogi'r staff i ddeall anghenion unigol a chyflawni'r canlyniadau gorau ar gyfer y bobl. 

Caiff meddyginiaeth ei storio'n ddiogel a'i rhoi fel y'i rhagnodir. Mae'r prydau bwyd yn 

amrywiol a rhoddir ystyriaeth i anghenion maeth.  Mae'r bobl yn cael cymorth i gadw mewn 

cysylltiad â theulu, ffrindiau a'r rheini sy'n bwysig iddynt. Gwelsom fod lefelau staffio digonol 

ar waith i sicrhau y gellir ymateb i anghenion a gofynion y bobl mewn modd amserol. Caiff 

atgyfeiriadau iechyd a gofal cymdeithasol eu gwneud pan fo angen ac mae tîm therapi 

mewnol arloesol wedi cael ei ddatblygu i ddiwallu anghenion newidiol y bobl. Dywedodd un 

o'r bobl y gwnaethom siarad â nhw “I’m good here”  a dywedodd un arall wrthym gymaint 

roedd yn hoffi'r staff gofal. 

 

Mae'r amgylchedd yn cael ei gynnal a'i gadw'n dda. Gall y bobl fwynhau nifer o ardaloedd 

cymunedol sydd wedi'u haddurno'n ddeniadol ac mae ardd fawr ddiogel ar gael iddynt. 

Mae'r ystafelloedd gwely wedi'u haddurno i adlewyrchu chwaeth unigol y bobl, mae'r 

adeilad yn cynnwys cyfleusterau addas, a chaiff gwaith atgyweirio ei gwblhau mewn modd 

amserol. 

 

Mae'r bobl yn cael cymorth i gadw'n ddiogel ac yn cael eu hamddiffyn rhag niwed. Caiff 

risgiau posibl eu deall ac mae'r cynlluniau personol yn nodi sut y gellir rheoli mathau o 

ymddygiad a all fod yn heriol. Mae'r archwiliadau sicrhau ansawdd parhaus yn gwneud yn 

siŵr bod systemau yn parhau'n effeithiol a bod y gwasanaeth yn ymdrin ag unrhyw feysydd 

i'w gwella. Mae'r staff gofal yn ymwybodol o'u cyfrifoldebau diogelu ac mae'r bobl a'u 

perthnasau yn gwybod sut i godi pryderon. Mae polisïau a gweithdrefnau clir ar waith a 

chaiff y staff eu recriwtio, eu hyfforddi a'u goruchwylio'n briodol.  

 

Nid yw'r gwasanaeth yn darparu ‘Cynnig Rhagweithiol’ ar gyfer y Gymraeg ar hyn o bryd. Ar 

adeg yr arolygiad, roedd staff sy'n siarad Cymraeg yn gweithio yn y gwasanaeth ond nid 

oedd unrhyw bobl sy'n siarad Cymraeg yn byw yn y gwasanaeth.  

  



 
 

Gofal a Chymorth  

 

Mae cynlluniau sy'n nodi'r cymorth sydd ei angen ar y bobl ar gael i'r staff gofal eu gweld. 

Mae'r cynlluniau personol yn cynnwys gwybodaeth am hoff bethau'r bobl, eu hanghenion, 

eu nodau a'u canlyniadau. Mae'r asesiadau risg yn tynnu sylw at strategaethau i alluogi'r 

staff i gadw'r bobl yn ddiogel ac yn iach. Caiff y cynlluniau eu hadolygu'n rheolaidd er mwyn 

sicrhau eu bod yn gyfredol a'u bod yn adlewyrchu newidiadau ac yn nodi unrhyw nodau 

newydd. Mae amrywiaeth o ddogfennau yn cofnodi'r cymorth a ddarperir gan y staff ac yn 

monitro llesiant corfforol ac emosiynol y bobl. Caiff ceisiadau o dan y Trefniadau Diogelu 

wrth Amddifadu o Ryddid eu cwblhau yn ôl yr angen a gwneir penderfyniadau er lles pennaf 

gyda mewnbwn gan y bobl a'u perthnasau.  

 

Mae'r bobl yn cael gofal a chymorth effeithiol er mwyn hyrwyddo eu llesiant cyffredinol. 

Cadarnhaodd y staff eu bod yn cael y cyfle i ddarllen y cynlluniau personol cyn darparu 

gofal, er mwyn gwneud yn siŵr eu bod yn gyfarwydd ag arferion ac anghenion y bobl. Mae'r 

cofnodion yn dangos bod atgyfeiriadau amserol yn cael eu gwneud at amrywiaeth o 

weithwyr gofal cymdeithasol ac iechyd proffesiynol. Mae tîm mewnol o therapyddion yn 

gweithio yn y gwasanaeth ac mae'r tîm hwnnw yn hynod effeithiol wrth gynnal llesiant y 

bobl ac wrth ddiwallu eu hanghenion newidiol. Gwelsom y staff gofal yn ymgysylltu â'r bobl 

mewn modd caredig a chyfeillgar ac roedd y bobl yn ymddangos yn gyfforddus ac yn fodlon 

drwy gydol yr arolygiad. Rhoddodd y perthnasau adborth cadarnhaol am y gofal a oedd yn 

cael ei roi; mae'r sylwadau yn cynnwys:  

“Staff are friendly and polite, the understand Y’s routines”.  

“X is so happy”, 

“They (staff) are really amazing X loves it”, 

“Staff are friendly and welcoming” a “they make us feel like part of the family”. 

 

Caiff meddyginiaeth ei storio a'i rhoi'n ddiogel. Mae'r staff yn cael hyfforddiant ar roi 

meddyginiaeth a chynhelir archwiliadau meddyginiaeth yn rheolaidd. Roedd y cofnodion 

rhoi meddyginiaeth a welsom wedi'u cwblhau'n gywir, caiff meddyginiaethau eu storio'n 

ddiogel, a chaiff gwiriadau tymheredd dyddiol eu cwblhau er mwyn sicrhau bod 

meddyginiaethau yn parhau'n effeithiol.  

 

Mae'r bobl yn cael cymorth i ddilyn eu diddordebau ac i gymryd rhan mewn 

gweithgareddau. Mae'r gwasanaeth yn deall y rhan y mae gweithgareddau yn ei chwarae 

wrth hyrwyddo llesiant y bobl. Mae gweithiwr gweithgareddau penodedig yn ymgynghori â'r 

bobl yn rheolaidd er mwyn datblygu amrywiaeth sylweddol o weithgareddau wedi'u teilwra. 

Mae'r sesiynau ar gael naill ai i unigolion neu mewn grwpiau, yn dibynnu ar ddewisiadau'r 

bobl. Mae rhai o'r sesiynau hyn yn cynnwys ymweliadau ag amrywiaeth eang o atyniadau 

lleol, cyfleoedd i fynd ar wyliau, therapi anifeiliaid anwes, amrywiaeth o glybiau 

cymdeithasol, sesiynau harddwch a chyfleoedd i ddefnyddio pwll nofio'r gwasanaeth ac i 

fynychu sesiynau hydrotherapi.  

 



 
 

 

Yr Amgylchedd  

 

Mae'r gwasanaeth yn gyfforddus, yn lân ac mewn cyflwr da. Mae digon o le i'r bobl dreulio 

amser ar eu pen eu hunain neu i gymdeithasu ag eraill mewn ardaloedd cymunedol. Gall y 

bobl bersonoli eu hystafelloedd â'u hornamentau a'u llenni a'u deunyddiau eu hunain. 

Rhoddwyd sgôr hylendid bwyd o 5 i'r gegin ac mae staff y gegin yn dweud wrthym fod 

cyllideb ddigonol ganddynt i brynu bwyd a chyflenwad o eitemau bwyd ffres. Yn ôl yr hyn a 

welsom, mae'r bwydlenni yn amrywiol ac mae staff y gegin yn deall anghenion deietegol y 

bobl. Dywedodd y staff cadw tŷ wrthym fod ganddynt ddigon o staff, cyfarpar a 

chyflenwadau. Gwelsom fod deunyddiau glanhau yn cael eu storio'n ddiogel yn ystod yr 

arolygiad. Dywedodd perthnasau wrthym“I am impressed by the facilities” a “The home is 

clean”. Gwelsom fod yr ardd yn fawr ac yn cael ei chynnal a'i chadw'n dda, a bod sawl ardal 

i'r bobl eistedd yn ogystal â gardd lysiau iddynt eu defnyddio.  

Mae trefniadau ar waith i sicrhau bod yr adeilad yn cael ei gynnal a'i gadw'n dda a'i fod yn 

ddiogel. Mae trefniadau diogelwch da ar waith sy'n sicrhau mai dim ond ymwelwyr 

cymeradwy all ddod i mewn i'r adeilad. Gwelsom gofnodion ysgrifenedig yn cadarnhau bod 

cyfarpar a dyfeisiau trydanol yn cael eu gwasanaethu'n rheolaidd. Caiff gwiriadau diogelwch 

tân ac ymarferion tân eu cwblhau, ac mae cynlluniau personol ar gyfer gwagio'r adeilad 

mewn argyfwng yn sicrhau bod y cymorth cywir ar gael i'r bobl mewn argyfwng. Mae 

mesurau hylendid a heintiau ar waith a dywedodd y staff gofal wrthym fod digon o Gyfarpar 

Diogelu Personol (PPE) ar gael. Mae'r cofnodion cynnal a chadw ac adborth gan y staff yn 

dangos bod gwaith atgyweirio yn cael ei gwblhau'n gyflym a bod digon o gyfarpar ar gael i'r 

gwasanaeth ei ddefnyddio. Mae systemau ar waith i sicrhau bod gwybodaeth gyfrinachol a 

sensitif yn ymwneud â'r bobl yn cael ei storio'n ddiogel ac mai dim ond staff awdurdodedig 

sy'n gallu cael gafael ar y wybodaeth honno. 

 

 

 

  



 
 

Arweinyddiaeth a Rheolaeth 

 

Mae'r tîm o staff yn teimlo eu bod yn cael eu cefnogi yn eu rolau. Dywedodd y staff gofal 

wrthym eu bod yn dîm agos sy'n darparu safon dda o ofal i'r bobl y maent yn eu cefnogi. 

Dywedodd un aelod o'r staff wrthym “The team works well together”, “At the end of the day I 

know I have done everything and done my best”. Dywedodd pob aelod o'r staff eu bod yn 

cael cymorth cadarnhaol gan y tîm rheoli. Mae rhai o'r sylwadau yn cynnwys “We are well 

thought of by the managers” a “managers thank us for going the extra mile”. Mae'r 

cofnodion goruchwylio ac arfarnu yn dangos bod y staff yn cael sesiynau goruchwylio 

rheolaidd i drafod datblygiad, sgiliau ac arferion. Mae'r staff yn teimlo'n hyderus yn codi 

unrhyw bryderon neu faterion ac maent yn ffyddiog yr ymdrinnir â nhw.  

 

Caiff staff cymwys sy'n meddu ar sgiliau addas eu cyflogi gan y gwasanaeth. Gwnaethom 

edrych ar ffeiliau personél y staff a gwelsom fod gwiriadau recriwtio cyn cyflogi digonol ar 

waith er mwyn sicrhau bod gan y staff y sgiliau a'r priodoleddau cywir. Dywedodd aelodau o 

staff newydd eu penodi wrthym eu bod yn cael cyfnod sefydlu a chyfleoedd cysgodi 

buddiol. Mae darparwr y gwasanaeth yn helpu'r staff i gofrestru â gwasanaeth rheoleiddio 

Gofal Cymdeithasol Cymru. Mae matrics hyfforddiant y gwasanaeth yn cadarnhau bod y 

staff wedi cyflawni'r gofynion diweddaraf o ran eu hyfforddiant craidd a bod eu 

cymwyseddau ymarferol yn cael eu hasesu bob blwyddyn. Cadarnhaodd y staff gofal y 

gwnaethom siarad â nhw eu bod yn cael hyfforddiant craidd ac arbenigol parhaus a'u bod 

yn teimlo eu bod yn meddu ar sgiliau digonol i ymgymryd â'u rôl. 

 

Mae gan y gwasanaeth drefniadau llywodraethu a sicrhau ansawdd addas ar waith. Mae 

aelodau'r tîm rheoli i'w gweld yn amlwg yn y gwasanaeth. Mae'r Unigolyn Cyfrifol yn 

ymgymryd ag ymweliadau rheoleiddio i ystyried ansawdd y gwasanaethau a ddarperir ac 

mae'n casglu adborth gan y bobl, eu perthnasau a'r staff. Mae'r gwasanaeth yn cyflawni 

ystod o dasgau archwilio ychwanegol i adolygu a gwerthuso eu prosesau o ddydd i ddydd. 

Roedd y rotas staffio a'r arsylwadau a wnaed ar y diwrnod yn dangos bod lefelau staffio 

digonol ar waith. Mae adborth gan y staff yn cadarnhau bod ganddynt ddigon o amser i 

gefnogi'r bobl ac i gwblhau eu dyletswyddau heb ruthro. Mae cyfarfodydd tîm rheolaidd yn 

cael eu cynnal i drafod materion gweithredol, newidiadau, neu ddiweddariadau 

gwasanaeth. Caiff y polisïau a'r gweithdrefnau sefydliadol eu diweddaru'n rheolaidd er 

mwyn helpu i sicrhau y gellir darparu'r gwasanaeth yn ddidrafferth. Dywedodd y perthnasau 

wrthym fod y cyfathrebu â'r staff a'r tîm rheoli yn dda iawn ac yn cefnogi cydberthnasau 

cadarnhaol. Dywedodd un perthynas “I have confidence in staff and the service”. 

 
 



 

 

 
 
 

Rydym yn ymateb i achosion o ddiffyg cydymffurfio â rheoliadau pan gaiff canlyniadau 

gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 

Blaenoriaeth.  

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 

darparwyr yn methu â chymryd camau gweithredu â blaenoriaeth erbyn y dyddiad targed, 

gallwn uwchgyfeirio'r mater at Banel Gwella a Gorfodi.  

Hysbysiad(au) Gweithredu â Blaenoriaeth 

Rheoliad Crynodeb Statws 

Dd/G Ni nodwyd unrhyw achosion o ddiffyg cydymffurfio o'r 
math hwn yn yr arolygiad hwn 

Dd/G 

 
 

 

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 

risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 

tynnu sylw atynt fel Meysydd i'w Gwella.  

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 

yn yr arolygiad nesaf. Lle bydd  y darparwr wedi methu â gwneud y gwelliannau 

angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 

Blaenoriaeth. 

Crynodeb o'r Achos o Ddiffyg Cydymffurfio 

Statws Ystyr pob un  

Newydd  Nodwyd yr achos hwn o ddiffyg cydymffurfio yn yr arolygiad hwn. 

Adolygwyd  Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf. 

Heb Gyflawni  Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni.  

Cyflawnwyd  Profwyd cydymffurfiaeth yn ystod yr arolygiad hwn a llwyddwyd i'w 
chyflawni. 



 

Maes i'w Wella/Meysydd i'w Gwella  

Rheoliad Crynodeb Statws 

Dd/G Ni nodwyd unrhyw achosion o ddiffyg cydymffurfio 
o'r math hwn yn yr arolygiad hwn 

Dd/G 

 
 
 
 
 
 
 
  



 

 
 

A oedd yr adroddiad hwn yn ddefnyddiol? 

Rydym am glywed eich barn a'ch profiadau o ddarllen ein hadroddiadau arolygu. Bydd hyn 

yn ein helpu i ddeall a yw ein hadroddiadau yn rhoi gwybodaeth glir a gwerthfawr i chi. 

I rannu eich barn ar ein hadroddiadau, dilynwch y ddolen isod i gwblhau arolwg byr:  

• Arolwg adroddiadau arolygu 

 

Os hoffech roi adborth cyffredinol ar wasanaeth, ewch i'n tudalen Arolygon adborth.  

 
 

Dyddiad Cyhoeddi 24/10/2023 

